
  

 

 

 

 

 
 

ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐆᒧᖓ 

ᖃᐅᔨᒪᔾᔪᑎᒃᓴᐅᓂᕐᒧᑦ:    ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: X 
 

ᐱᔾᔪᑎᖃᖅᑐᖅ: ᑐᑭᓯᓂᐊᕈᑕᐅᔪᒪᓂᖏᑦ ᐸᕐᓇᐅᑎᒃᓴᐃᑦ ᐱᒋᐊᖅᑎᑕᐅᔪᒪᓂᕐᒧᑦ ᑎᖕᒥᕙᒃᑐᑦ Common 
Nighthawk ᑭᒡᒐᕕᐅᔭᐃᑦ ᐊᒻᒪᓗ Olive-sided Flycatcher ᖁᐸᓄᐊᑦ ᐃᓕᑕᕆᔭᐅᖔᕈᓐᓇᖅᓯᖁᓪᓗᒋᑦ 
ᑕᐃᔭᐅᔪᒥᒃ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓕᕐᓂᕐᒥᒃ, ᒪᓕᒃᑕᐅᓪᓗᑎᒃ ᑲᓇᑕᐅᑉ ᐆᒪᔪᐃᑦ 
ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᖏᑦ (SARA)  

ᖃᓄᖅ ᐱᕙᓪᓕᐊᓚᐅᕐᓂᖓ:   

Jason Duxbury 

Common Nighthawk 

Heidi den Haan 

Olive-sided Flycatcher 

• ᑕᒪᕐᒥᒃ ᒥᑭᔪᑯᓘᕘᒃ ᑎᖕᒥᕙᒃᑐᓂᒃ Common Nighthawk ᑭᒡᒐᕕᐅᔭᐃᑦ ᐊᒻᒪᓗ Olive-sided Flycatcher 
ᖁᐸᓄᐊᑦ ᒫᓐᓇᐅᔪᖅ ᑎᑎᕋᖅᑕᐅᓯᒪᖕᒪᑕ ᒪᓕᒐᖅᑎᒍᑦ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᕐᓂ 
ᑕᐃᔭᐅᓯᒪᔪᒥᒃ ᐃᓕᑕᕆᔭᐅᓗᑎᒃ ᐅᓗᕆᐊᓇᖅᑐᒦᓐᓂᕐᒥᒃ. 

• ᓇᔪᒐᕆᕙᒃᑕᖏᑦ ᑕᒪᒃᑯᐊ ᑎᖕᒥᕙᒃᑐᑦ ᓄᓇᕗᒻᒥ ᐊᒥᓲᖏᒻᒪᕆᒃᐳᑦ. ᐱᑕᖃᓲᖑᕗᑦ ᑕᒪᒃᑭᒃ ᑖᒃᑯᐊ ᑕᐅᕙᓂ 
ᕿᑭᖅᑕᖏᓐᓂ ᔾᔭᐃᒥᓯ ᐸᐃᑉ ᑕᓯᐅᔭᕐᔪᐊᖓᓂ ᕿᑭᖅᑖᓗᐊᓂ, ᐃᕙᕕᐅᓂᐊᓕᕌᖓᑦ. 

• ᑕᒪᕐᒥᒃ ᑎᖕᒥᐊᒃ ᖃᐅᔨᓴᖅᑕᐅᒃᑲᓐᓂᓚᐅᖅᓱᑎᒃ ᑲᑎᒪᔨᕋᓛᓄᑦ ᖃᓄᐃᓕᖓᓂᖏᓐᓄᑦ ᐊᒥᓱᖏᓗᐊᓕᖅᑐᑦ 
ᐆᒪᔪᐃᑦ ᑲᓇᑕᒥ COSEWIC-ᑯᑦ ᑕᐃᔭᐅᔪᓐᓇᖅᓯᓕᓚᐅᖅᐳᑦ ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᕐᒥᒃ 
(ᐊᑦᑎᖕᓂᖅᓴᐅᓕᖅᑐᒥᒃ ᓴᐳᓐᓂᐊᖅᑕᐅᓯᒪᔪᓐᓇᕐᓂᖓᓂᒃ ᒪᓕᒐᖅᑎᒍᑦ) ᑕᒫᓂ ᐄᐳ 2018-ᒥ.  

• ᐊᒥᓱᔪᓐᓃᖅᑎᒋᓚᐅᕐᓂᖏᑦ ᓱᒃᑲᐃᓕᒋᐊᖅᓯᒪᓕᕐᒪᑕ ᑕᒪᐃᓐᓂᒃ ᑕᒫᓂ ᖁᓕᐅᓚᐅᖅᑐᓂᒃ ᐊᕐᕋᒍᓂ.  
 

ᑐᒃᓯᕋᕐᕕᐅᓯᒪᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ: 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᖏᑦ ᐃᓚᐅᔪᒪᓂᐊᕐᒪᖔᑕ ᑐᑭᓯᓂᐊᕐᕕᐅᔪᒪᓂᖅ 
ᐊᑦᑎᖕᓂᖅᓴᒥᒃ ᐃᓕᑕᕆᔭᐅᔪᓐᓇᖅᓯᓂᐊᖅᑐᓂᒃ ᑖᒃᑯᓂᖓ Common Nighthawk ᑭᒡᒐᕕᐅᔭᐃᑦ ᐊᒻᒪᓗ Olive-
sided Flycatcher ᖁᐸᓄᐊᑦ ᑭᖑᓂᐊᒍᓪᓗ ᐃᓱᒪᓕᐅᕈᑎᒃᓴᐅᓂᖏᓐᓄᑦ ᐊᖏᕈᑕᐅᓂᐊᕐᒪᖔᑕ ᐊᑦᑎᖕᓂᖅᓴᒥᒃ 
ᓴᐳᓐᓂᐊᑕᐅᔪᓐᓇᕐᓂᖏᓐᓂᒃ, ᒪᓕᒃᑕᐅᓗᑎᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ, ᐅᕝᕙᓗᓐᓃᑦ 
ᐆᒪᔪᓕᕆᔨᕐᔪᐊᒃᑯᑦ ᓂᕈᐊᕐᓂᐊᕐᒪᖔᑕ ᐃᓱᒪᓕᐅᕈᑎᖃᕈᒪᖏᓐᓂᖅ ᖃᓄᐃᓕᐅᕐᕕᒋᔪᓐᓇᖅᑕᖏᓐᓂᒃ, ᒪᓕᒡᓗᑎᒃ 
ᑎᑎᖃᖏᓃᑦᑐᓂᒃ 5.2.34(f)-ᒥ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ ᐱᔾᔪᑎᖃᖅᑐᓂᒃ ᑖᒃᑯᓂᖓ Common 
Nighthawk ᑭᒡᒐᕕᐅᔭᕐᓂ ᐊᒻᒪᓗ Olive-sided Flycatcher ᖁᐸᓄᐊᕐᓂᒃ. 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕐᓂᐊᕈᑎᒃ ᐊᑐᕈᒪᓂᖅ ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᕐᒥᓂᒃ ᐱᓪᓗᒋᑦ Common 
Nighthawk ᑭᒡᒐᕕᐅᔭᕐᓂᒃ ᐊᒻᒪᓗ Olive-sided Flycatcher ᖁᐸᓄᐊᕐᓂᒃ ᐱᔪᓂᒃ, ᐆᒪᔪᓕᕆᔨᕐᔪᐊᒃᑯᑦ 
ᐃᓱᒪᓕᐅᕈᑎᖃᕆᐊᖃᓂᐊᖅᐳᑦ ᓄᓇᓕᖕᓂ ᑐᑭᓯᓂᐊᕈᕆᑕᐅᔭᕆᐊᖃᕐᓂᖏᑦ ᓄᓇᕗᒻᒥ, ᑕᐃᒪᐃᓐᓂᐊᕈᑎᒃ, 
ᓇᓗᓇᐃᔭᐃᔭᕆᐊᖃᖅᐳᑦ ᓇᓕᐊᖕᓂᒃ ᓄᓇᓕᖕᓂ ᐊᕙᑎᓕᕆᔨᕐᔪᐊᒃᑯᑦ ᐅᖃᕐᕕᖃᕆᐊᖃᕋᔭᕐᒪᖔᑕ.  

